
Die 2009 seisoen is amper op ons.   Binne twee weke breek die baba wedvlugseisoen aan waar duiwe wat in 2009 gebore is aan kan deelneem.   Die wedvlugte word vanaf 5(vyf) verskillende wedvlugpunte gevlieg nl. Kendrew,    Graaf Reinett,   Noupoort,   Middelburg en Colesberg. Duiwe wat 5(vyf) maande oud en jonger is neem aan die wedvlugte deel.    Die wedvlugte is ‘n goeie beginpunt vir aspirante jong duiweboere,   wat vir die eerste keer die sport toetree.   Vir die Junior skoolgaande lede maak die Oostelike Provinsie Posduif Unie gratis transport vir die wat 5(vyf) duiwe en minder wil vlieg beskikbaar.   Dit is en bly ’n baie interesante kompetisie en gee die jong duifies goeie ondervinding wat hul goed van gebruik  kan maak in die hoofwedvlug seisoen.

Heirna begin die Hoofwedvlug seisoen waar die manne mekaar die stryd aansê om te sien wie einde Oktober,    Algehele Puntekampioen van die Oosterlike Provinsie gaan wees.  Dit is waarom die hele spul draai.

Name soos Winnie & Steven,    L&C Van Niekerk,    Jason Ross,     Niel Chalmers,     Stefan Strydom,     Boertjie Nell,     Marius en Veronica Ferreira word  daar veel van verwag.   Dan het jy die buiteperde soos Gerber & Seuns,    Koutsoudis Bros,    Frans Ferreira,   Dirk Bruggeman,   Lee Reeves wat die hele partytjie omver kan gooi deur daardie een goeie seasoen te beleef.

Die Hoofseisoen vind oor 19 weke plaas met twee wedvlugte op n Saterdag m.a.w. daar is 38 wedvlugte in die seisoen.    Die seisoen strek vanaf Junie tot Oktober elke jaar.

Duiweboere begin al klaar onder mekaar weddingskappe aangaan wie bo sal eindig en dat hy/sy die jaar Kampioene duiwe geteel het.   Die hardebaarde weet dat as jy jou nek te ver uitsteek gaan hy afgekap word met min van hulle wat aan sulke praaitjies deelneem.

Duiweboere is dus tans besig om hulle duiwe se vere reg te begin skud vir die hoofseisoen. Duiwe word stadig maar seker elk dag om die hok geoefen totdat hulle tussen 30-40minute om die hok kan vlieg.

Hierna word die duiwe uitgeneem op ‘n oefennvlug – die algemene naam daarvan heet ’n “duiwetoss”.   In die begin gaan dit maar stadig en versigtig aangesien baie van die duiwe hulle laaste Vlerk Penvere vervang en indien hulle te hard geoefen word maak dit hulle seer – die kan amper selfs vergelyk word met tandpyn or tandetrek sonder verdowing as die laaste twee penvere van die duif verveer en uitgroei.

Die duiwe word dan al hoe verder van die huis af vir ‘n “toss” uitgeneem totdat hulle ‘n week voor die aanbreek van die eerste wedvlug,  vanaf wedvlugpunt huis toe kan vlieg.

Gedurende die tydperk word die duiwe vir parasiete,   beide inwendig sowel as uitwendig skoon gemaak.  Uitwendige parasiete bv. Duiwevliee en Veerluise kan skade aan die duiwe se vere berokken,  terwyl inwendig parasiete bv,   Lintwurm,  Rondewurm,  Duiwemalaria,   Koksiodioses,   Trichomoniasis,   Asemhalingsiekte ens. die duiwe se gesondheid kan aantas.

Fikste duiwe alleen gaan nie die wedvlugte hierdie jaar wen nie,  maar gesonde fikse Duiwe sal wel.

Vir die slim duiweboere wat allerhande doepa’s vir hul duiwe gee,  word gewaarsku,    duiwe sal volgens die SANPO Grondwet getoets word vir verbode middels/stimulante.   Onthou die onus berus op elkeen van julle om die geliefde sport skoon en regverdig te hou,  vry van enige stimulante middels.   Indien u gevang word – onthou net dat dit lewenslange skorsing uit die sport sal beteken – en getoets hierdie jaar sal daar getoets word.

Volgende week sal ons ‘n Duiweprogram probeer bymekaar sit,   wat gevolg kan word tot die letter deur ’n aspiante duiweboer en as sulks hom kan help op die pad na sukses.

Tot dan Duiwegroete.

